
MWENYEKITI WA TASAFIC  

SABATHO JIVITUS  

Ndugu wana-tasafic, kwa heshima na 

taadhima, napenda kutumia jukwaa hili 

kuwapongeza kwa kuwafanikisha mwaka 

2024 kwa ufanisi na uvumilivu mkubwa. 

Tumeshuhudia mafanikio makubwa ja-

pokuwa kulikuwa na changamoto mbalim-

bali, lakini kwa mshikamano na bidii zenu 

tumeendelea kusimama imara na kuone-

sha thamani na juhudi za kila mmoja 

wetu. Katika mwaka 2025, ninaomba 

tuendelee kuuenzi umoja wetu, kusoma 

kwa bidii, kuzingatia sheria na taratibu za 

nchi tunayoishi ya China na kuendelea ku-

wa wawakilishi wazuri kwa nchi yetu  

Tanzania iko mikononi mwetu. 

Kwani si kila hatua tunayopiga ni kwa 

manufaa yetu binafsi bali pia mchango 

mkubwa kwa maendeleo ya taifa letu. 

Tukumbuke hadhi na heshima yetu kama 

wanafunzi nchini China.  

Kila mmoja wetu aishi kwa kuzingatia maadili mema ili kuepuka vitendo vinavyowe-

za kudhoofisha sifa na heshima yetu na Taifa letu. Kwa wale wanaokabiliwa na 

changamoto, naomba muwafikie viongozi wa jumuiya katika kila jimbo. Kwa changa-

moto zozote zitakazohitaji uwasilishaji kuja kwetu kama viongozi wa TASAFIC, 

milango ipo wazi kwa kila mmoja wetu. Tunaahidi kushirikiana na ubalozi wetu nchi-

ni China ili kuhakikisha changamoto zetu zinapatiwa suluhisho la haraka. 

Matarajio yangu kwa mwaka 2025 ni kuendeleza na kuimarisha TASAFIC katika ku-

shirikiana kwa kuwasikiliza Wanafunzi walioko China kupitia kamati tofauti tulizoun-

da. Malengo ya kamati hizi ni kurahisisha utendaji kazi na kuhakikisha mawazo na 

michango yetu Wanafunzi inazingatiwa ipasavyo na kwa wakati. Tunajenga  mazingi-

ra bora ya ushirikiano kwa kila Mwanafunzi kufikia ndoto zake. 

Ni imani yangu kuwa mwaka 2025 utakuwa wa mafanikio na maendeleo makubwa 

kwetu sote. Kwa niaba ya kamati tendaji ya TASAFIC, ninawatakia mwaka mpya 

wenye mafanikio tele, amani na upendo. Mungu awe nasi sote. 

SALAMU ZA MWAKA MPYA KUTOKA KWA MAKAMU MWENYEKITI  

Ndugu wana-TASAFIC na Watanzania 

wenzangu nawatakia heri ya mwaka 

mpya wenye Baraka za Mwenyezi 

Mungu. 

Katika kutimiza malengo yetu ya 

kielimu hapa China, napenda ku-

watakiwa Wanafunzi wote masomo 

mema. Nina imani tutaishi katika 

kufuata misingi, kanuni na sheria za 

Jamhuri ya watu wa China.  

Katika mienendo ya maisha ya kila 

siku hapa China, nawakumbusha kuen-

delea kuwa wazalendo kwa kuitangaza 

nchi yetu kwa uzuri, kwa vitendo na 

maneno. Aidha mwaka huu 2025 ni 

mwaka wa uchaguzi hivyo tuendelee 

kuombea Taifa letu liendelee kuwa 

Taifa lenye amani ulimwenguni. 

HERI YA MWAKA MPYA WA 

MAKAMU MWENYEKITI 

JANETH .N. MNYANGA 

SALAMU ZA MWAKA MPYA KUTOKA KWA KATIBU 

KATIBU MKUU 

CHITALIKA ELIEZA 

Wapendwa Wanafunzi wenzangu, 

napenda kutumia nafasi hii kuwapa 

salamu za mwaka mpya. 2025 uwe 

mwaka wa fursa, maendeleo, na 

mafanikio katika kila jambo letu 

hapa China. 

Mwaka uliopita 2024 ulikuwa wa 

umoja, na ushirikiano kwetu wana-

TASAFIC hapa China. Kwa pamo-

ja, tumeweza kutatua changamoto 

mbalimbali na hata kusherehekea 

mafanikio kwa pamoja.  

Ni imani yangu kuwa, mwaka 2025 

tutaendelea kuwa bora zaidi kutoka-

na na uzoefu tuliopata. Naomba 

tuendelee kujituma, kusaidiana, na 

kuwakilisha taifa letu la Tanzania 

kwa fahari na heshima. 

Katika mwaka huu 2025, tuendelee kuhimiza utamaduni wetu wa kushirikiana, ili kuleta 

mshikamano na umoja baina yetu kama Watanzania hapa China na tujitahidi katika masomo ili 

kuendeleza uhusiano mzuri kati ya nchi hizi mbili. Kwa niaba ya Kamati tendaji, nawatakia 

mwaka wenye mafanikio, afya njema, na furaha tele. Elimu na Umoja, tuijenge Tanzania. 

NAIBU KATIBU  MKUU 

PASCHAL JAO  

Katika mwaka huu 2025, napenda tum-

shukuru Mungu kwa kutupa uhai na 

nafasi nyingine  katika maisha yetu. Wapo  

tulioanza nao safari ya masomo nchini 

China, lakini kwa mapenzi na mipango ya 

Mungu hatupo nao tena tunapoianza safa-

ri hii ya  mwaka 2025. 

Nazipongeza jumuiya zote ambazo zime-

kuwa na mchango mkubwa katika 

kuiendeleza TASAFIC kuanzia tu-

lipochaguliwa sisi viongozi pamoja na ka-

mati zilizoundwa. Katika kipindi kifupi 

kilichobaki tuendelee kushirikiana katika 

nyanja tofauti ili kuendeleza shirikisho 

letu kuwa bora zaidi.  

Aidha sisi kama wanafunzi tujitahidi 

kuzingatia masomo yetu, sheria za vyuo 

hapa China na kuendelea kujiepusha na 

uvunjifu wowote wa sheria. 

Tunaomba ushirikiano wa Wanafunzi, viongozi wa jumuiya, na kamati za TASAFIC katika 

kuongoza, kushauri na kuendeleza shirikisho letu. Mwisho kabisa ninawashukuru, na ku-

watakia mwaka mpya wenye mafanikio, zaidi hasa upande wa elimu iwe daraja la mafanikio 

katika maisha yetu. 

MAKALA YA UTAFITI WA KISAYANSI ILIYO ANDIKWA NA JOSHUA DANIEL 

 JAHAZI, WUXI FISHERIES COLLEGE, NANJING AGRICULTURAL UNIVERSITY 

SALAMU ZA MWAKA MPYA KUTOKA KWA NAIBU KATIBU 

SALAMU ZA MWAKA MPYA KUTOKA KWA MUWEKA HAZINA 

MUWEKA HAZINA 

JULIANA KAUNO 

Heri ya Mwaka mpya, Ndugu wanatasafic 

nipende kumshukuru Mwenyezi Mungu, 

kwa neema ya uhai na afya njema ali-

yotujalia katika kipindi chote cha 2024, 

Wapo wenzetu wenye changamoto za 

kiafya na matatizo mbalimbali, ambao 

tunaendelea kuwaombea kwa Mwenyezi 

Mungu awajalie afya njema ili waendelee 

vema na masomo yao. 

Pia nipende kuwashukuru wana-TASAFIC 

wote kwa ushirikiano wenu kwa mwaka 

2024, katika kukuza mfuko wetu. Hakika 

mmekuwa mfano bora wa kuingwa. 

Hivyo basi nawaomba katika mwaka huu 

2025, tujitahidi kukuza mfuko wetu kwa 

kuunga mkono bidhaa zilizo chini ya shiri-

kisho letu kama ‘T-shirts’ na nyingine 

pamoja na ulipaji ada za kila mwezi. Asan-

teni sana. 

Elimu na umoja, tuijenge Tanzania. 

WANAFUNZI WA KITANZANIA XI'AN WASHEREHEKEA MWAKA MPYA KWA 

UMOJA NA FURAHA 

Shirikisho la Umoja wa Wanafunzi Tanzania (TAXI'AN) lilipata bahati ya kuungana na 

Umoja wa Afrika wa Xi'an (UAC) katika kusherehekea ujio wa Mwaka Mpya 2025. Hafla 

hiyo iliadhimishwa kwa mkusanyiko wa furaha na umoja, ukionyesha ari ya urafiki kati 

ya Wanafunzi wa Kiafrika kutoka mji wa Xi'an. 

WANAFUNZI WA KIAFRIKA WASHIRIKI MAADHIMISHO YA 

KUPOKEA MWAKA 2025 

Hawa ni Wanafunzi kutoka moja kati ya nchi zetu za Afrika waliohudhuria na 

kushiriki katika hafla hiyo, ikisisitiza uwepo wa uhusiano mzuri baina yetu 

Wanafunzi hapa China. 

WAJUMBE KUTOKA TAXI'AN WAJUMUIKA KATIKA SHEREHE 

Baadhi ya wajumbe mashuhuri kutoka Umoja wa Wanafunzi wa Tanzania 

(TAXI'AN) walishiriki kikamilifu katika kusherehekea Mwaka Mpya, waki-

WAGENI KUTOKA NCHI JIRANI WAFURAHIA 

Tukio hilo lilichangiwa zaidi na uwepo wa wageni waalikwa kutoka nchi jirani za Afrika, 

waliojumuika katika sherehe hizo na kuongeza ari ya umoja na kubadilishana utamaduni 

wakati wa maadhimisho hayo. 

TAXI'AN CONCERT FEATURES TANZANIAN MUSIC PERFORMANCES 

Wakati wa tamasha la TAXI'AN, washiriki walipata fursa ya kuonyesha baadhi ya mava-

zi ya kitamaduni na kuimba nyimbo kutoka Tanzania. Hii iliongeza mguso wa kipekee na 

kitamaduni kutoka Tanzania kwenye sherehe hiyo. 

WANAFUNZI WA KITANZANIA WANG'ARA KWENYE MAONESHO YA 32 YA 

KIMATAIFA YA UTAMADUNI CHUO CHA NAVAL MJINI WUHAN 

WANAFUNZI WA KITANZANIA WAONYESHA UTAMADUNI WA KIMASAI 

KATIKA TAMASHA LA UTAMADUNI 

Katika picha, wanafunzi wa Kitanzania kutoka Chuo Kikuu cha Uhandisi wa Jeshi la 

Wanamaji (NUE) wanaonekana wakijigamba huku wakiwa wamevalia mavazi ya 

asili ya Kimasai wakati wa tamasha la kitamaduni chuoni hapo. Tukio hilo lililoju-

muisha ngoma za asili na mbio za riadha, vyote vilizingatia urithi wa kitamaduni wa 

Tanzania kama sehemu ya maadhimisho ya utamaduni chuoni hapo  

Wanafunzi 17 wa Kitanzania kutoka Chuo Kikuu cha Naval cha Uhandisi (NUE) 

walishiriki katika Maonesho ya 32 ya Kimataifa ya Utamaduni yaliyofanyika katika 

jimbo la Wuhan mwezi Desemba 2024. Kutoka chuoni kwao waliungana na wenzao 

kutoka sehemu mbalimbali za dunia ili kushiriki na kutoa mchango wa kuonesha 

aina za mavazi ya asili,mila na desturi za Kiafrika katika sherehe kubwa ya utamadu-

ni chuoni hapo. 

BANDA LA TANZANIA LANG'AA KATIKA MAONESHO YA UTAMADUNI 

CHUO NAVAL MJI WA WUHAN. 

Wanafunzi 17 wa Kitanzania walionyesha kwa fahari utamaduni wao katika banda la 

Tanzania lililopambwa kwa picha za viongozi wa kitaifa, mbuga za wanyama, vyakula 

vya asili na madini ya kipekee. Michoro ya kitamaduni iliongezwa kwenye onyesho 

KAMATI ILIOANDAA JARIDA LA TASAFIC JANUARY 2025 

Heda Augustino Chale, Mwenyekiti 

Msimamizi wa makala 

Isack Ibrahim Mrisho, M/Mwenyekiti 

Mwandishi wa makala 

Martin Faustin Itangaja, Katibu 

Mhariri wa makala 

Neema Oberlin, Mjumbe 

Mkaguzi wa makala 

Damari  Madar Jeremiah, Mjumbe 

Mkaguzi wa makala 

Delvina Meshili, Mjumbe 

Mkaguzi wa makala 

Zaitun Abubakari, Mjumbe 

Mkaguzi wa makala  


